
15 వెల్లేనుఁ గనుట. అకారవికల్పసంధి

	ఉ.	
సైనికు లంత నంత రణసన్నహనం బెడలించి పాఱిన

న్నానయు నచ్చలంబు మది నాటుకొనంగఁ గపోలమండలీ

దాన మిళ ద్విరేఫనినదంబుల ఘీంకృతు లుల్లసిల్ల వె

లేనుఁగుమీఁద డీకొలిపి యింద్రుఁ డుపేంద్రుఁనిఁ దాఁకె నుద్ధతిన్.

పారిజాతాపహరణము




	వ.	
ఇటువలెనే కడమయన్నిఁటికినిఁ దెలిసికొనునది.



	 



లక్షణము

	క.	
ఇమ్ముగ శబ్దముతుది వ

ర్ణమ్ము దరి న్వచ్చునచ్చునకు యా యొదవుం

గొమ్ము గలహల్లు ప్రథమాం

తమ్మైన నడంగు నచ్చు ధవళశరీరా.

	ఉదా. చ.	
హయరథదంతిసంతతి నిరంతరదుర్దమలీలఁ బేర్చి నే

ల యవిసి మూఁగిన ట్లగుబలంబులతోడఁ ద్రిగర్తు లెంతయున్

రయమున గోవులం బొదివి రక్షకు లొక్కట నార్చి తాఁకినన్

భయదమహాస్త్రశస్త్రపటుపాతపరంపరఁ దున్మి యుద్ధతిన్.

విరాటపర్వము




	వ.	
కడమ సులభము.



	 



లక్షణము

	క.	
ధరఁ బ్రథమమధ్యమోత్తమ

పురుషల బహువచనములను బొదలెడునచ్చుల్

బెరయుచు నెడయుచు నుండుం

